Укытуның планлаштырылган  нәтиҗәләре:
Укытуның предмет нәтиҗәләре
Сөйләм эшчәнлеге төрләре буенча түбәндәге предмет нәтиҗәләренә ия булу планлаштырыла:

диалогик сөйләм:

· стандарт ситуацияләрдә сөйләмне башлый, дәвам итә, төгәлли белү;

· парлап яки күмәк сөйләшү барышында, үз фикереңне аңлата, раслый, дәлилли белү, ситуация аңлашылмаганда, сорау биреп ачыклау;

· вакыйганы ачыклау максатыннан сораштыру;

· риза булмау, үтенечне кире кагу;

· бергә эшләргә тәкъдим итү.

монологик сөйләм:

· кереш, эндәш сүзләрне кулланып, орфоэпик һәм  грамматик нормаларны саклап, үз фикереңне төгәл җиткерү;

· укыганның, ишеткәннең төп эчтәлеген җиткерә белү, үз мөнәсәбәтеңне белдерү; 

· сораулар ярдәмендә, план буенча яисә мөстәкыйль рәвештә өйрәнгән текстны үз сүзләрең белән сөйләү;

· текстны дәвам итеп, үзгәртеп сөйләү;

· программада тәкъдим ителгән темалар буенча тиешле эзлеклелектә сөйләү;

· төрле вакыйгалар, яңалыклар турында хәбәр итү;

· персонажларны тасвирлау.

тыңлап аңлау:

· сүзләрне, җөмләләрне тулысынча яки өлешчә тыңлап аңлау; 

· сыйныфташларыңның сөйләмен тыңлап аңлау һәм аларга үз фикереңне аңлату, алар белән әңгәмә кору, әңгәмәдә катнашу;

· тәкъдим ителгән текстны тыңлап, эчтәлеге буенча сорау җөмләләр   төзү, сорауларга җавап бирү; 

· зур булмаган аутентив яки адаптацияләнгән әдәби әсәрләрдән өзекләрне, мәгълүмати характердагы текстларны, вакытлы матбугат язмаларын аңлап, эчтәлеге буенча фикереңне әйтү.

уку:

· татар теленең әйтелеш нормаларын саклап, сәнгатьле һәм аңлап уку;

· текстның эчтәлегенә нигезләнеп, контекст буенча яңа сүзләрнең мәгънәсен аңлау;

· күрмә-символик мәгълүматлы, иллюстрацияле, таблицалы текстлар белән эшләү күнекмәләренә ия булу;

· текст укыганда, кирәкле мәгълүматны аерып алу, системага салу, чагыштыру, анализлау, гомумиләштерү, интерпретацияләү һәм үзгәртү кебек эшчәнлекләрне үзләштерү;

· текстның эчтәлегенә нигезләнеп, контекст буенча яңа сүзләрнең мәгънәсен аңлау.

язу:

· өйрәнелгән темалар буенча актив кулланылышта булган сүзләрне дөрес язу;

· конкрет бер тема буенча хикәя төзеп язу;

· прагматик текстлар (рецептлар, белдерүләр, афиша һ.б.), эпистоляр жанр текстларын (шәхси һәм рәсми хатлар, котлаулар һ.б.) төзеп язу;

· үзеңне борчыган проблемага карата фикерләреңне язмача җиткерү;
· тәкъдим ителгән текстның эчтәлегенә нигезләнеп, аны үзгәртеп яки дәвам итеп язу.
Укытуның метапредмет нәтиҗәләре

Танып белү нәтиҗәләре:

· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;

· иҗади һәм эзләнү характерындагы  проблеманы  билгеләү, аларны  чишү  өчен алгоритм төзи белү;

·  объектларны  чагыштыру, классификацияләү  өчен уртак билгеләрне  билгели белү;

· төп мәгълүматны  аеру, укылган яки тыңланган мәгълүматның эчтәлегенә бәя бирә белү;

· тиешле мәгълүматны табу өчен, энциклопедия, белешмәләр, сүзлекләр, электрон ресурслар куллана белү.

Регулятив нәтиҗәләр:

· уку хезмәтендә үзеңә максат куя, бурычларны билгели белү; 

· эш тәртибен аңлап, уку эшчәнлеген оештыра, нәтиҗәле эш алымнарын таба  белү;

· уку эшчәнлеге нәтиҗәләрен контрольгә ала белү;

· билгеләгән  критерийларга таянып, эш сыйфатына бәя бирә белү;

· укудагы уңышларның, уңышсызлыкларның сәбәбен аңлый, анализлый белү;

· ихтыяр көче, максатчанлык, активлык кебек сәләтләр формалашу.

Коммуникатив нәтиҗәләр:

· әңгәмәдәшеңнең фикерен тыңлый, аңа туры килерлек җавап бирә белү;

· әңгәмәдәш  белән  аралашу калыбын төзи белү;

· аралашучанлык, хислелек, эмпатия хисләре формалашу;

· парларда һәм күмәк эшли белү;

· мәгълүматны туплау өчен, күмәк эшли белү;

· әңгәмәдәшең белән сөйләшүне башлый, дәвам итә, тәмамлый белү.

Шәхескә кагылышлы нәтиҗәләр:
· укучыларда күпмилләтле җирлектә яшәүче халыкларга карата ихтирамлык, гражданлык бердәйлеге хисләре формалаштыру; милли үзаң һәм башка милләт культураларына карата толерантлы караш булдыру;

· туган җир, Ватан төшенчәләре, үз культураң аша дөнья культурасына карата ихтирам тәрбияләү, аны өйрәнү теләге формалаштыру;

· шәхеснең үз-үзен актуальләштерү шарты буларак, аның мөстәкыйльлеген һәм җаваплылыгын үстерү;

· әйләнә-тирәдәге кешеләргә карата игелеклелек, ышаныч һәм игътибарлылык, ярдәм күрсәтүгә әзерлек, ихтирам, әңгәмәдәшне тыңлый һәм ишетә белү, кешеләрнең үз фикеренә хокукын таный белү нигезендә аралашу һәм хезмәттәшлек итү өчен, психологик шартлар формалаштыру;

· үзлегеңнең белемеңне арттыру һәм үз-үзеңне тәрбияләү нигезендә, үз эшчәнлегеңне оештыра алу осталыгын формалаштыру;

· әхлакый кагыйдәләрдә ориентлашу, аларны үтәүнең мәҗбүрилеген аңлау;

· әдәби әсәрләрдәге төрле тормыш ситуацияләренә һәм геройларның гамәлләренә гомумкешелек нормаларыннан чыгып бәя бирә белү;

·       гаилә, туган ил, мәрхәмәтлелек төшенчәләрен кабул итү, башкаларга карата түземлелек, кайгыртучанлык, кеше кадерен белү кебек хисләр формалашкан булу

Укыту предметының эчтәлеге 

	№
	Бүлекләр,
темалар
	Сә-гать саны
	Эчтәлек

	 1.
	Без мәктәптә.

Дәресләр расписаниесе, дәресләр әзерләү, өй эше эшләү. Билгеләр. Уку-язу әсбаплары, аларны тәртиптә, саклап тоту. Китапханәдә.
	19
	Уку-язу әсбапларының барлыгын, юклыгын, санын, кирәклеген хәбәр итә белү (сорау),  үзеңә сорап алу, иптәшеңә тәкдим итә белү. Беренче сентябрь–Белем бәйрәме турында сөйли белү. Дәресләр расписаниесе буенча нәрсә эшдәгәнне әйтә белү. Өй эшен әзерләү, әзерләмәүнең сәбәбен әйтә белү. Ни өчен яхшы, начар билгеләр алу турында сөйләшү.Уку-язу әсбаплары, аларны саклап тоту турында киңәш бирә белү. Китапханәчедән кирәкле китапларны сорап ала белү.

	 2.
	Мин – өйдә булышчы. 

Без әти-әнигә булышабыз. Өйдәге эшләр. Без бергә эшлибез. Өй хезмәте өчен рәхмәт белдерү һәм  мактау. Кем эшләми - шул ашамый.
	26
	Үзеңнең көндәлек режимың турында сөйли белү. Вакытны сорый, әйтә белү. Өйдә эшләгән эшләрне әйтә, сорый, куша белү. Эш эшләргә риза булуыңны, булмавыңны белдерү. Өй эшләрендә үзеңә булышырга, ярдәм итәргә сорый, нәрсә эшләргә кирәк икәнен әйтә белү. Кибеткә барырга куша, нәрсә алырга икәнен әйтә, сорый белү. Өйдәге эшләрне эшләргә киңәш бирә, яхшы эшләр өчен мактый белү.Өйдәге хезмәттә катнашуга карап, кешеләргә бәя бирә белү.

	 3.
	Дуслар белән күңелле. 

Минем дустым бар. Дус була белү сыйфатлары. Дуслар белән итәгатьле сөйләшү. Дуслар, өлкәннәр белән телефоннан сөйләшү әдәбе. Дуслар белән туган көн үткәрү. Кибеттән ризыклар алу. Табын әзерләү. Табын янында үз-үзеңне тоту.
	17
	Дустыңның барлыгын, кемнәр белән дус икәнеңне, аларның нинди булуын әйтә белү. Кайда, кайчан дуслашкан, дусның нинди булуын, бергә нишләгәнне сөйли белү. Чын дусның авыр хәлдә калдырмавын, бер-береңә ярдәм итү турында сөйләшү. Дусларны телефоннан уйнарга чакыра, туган көнгә итагәтле чакыра белү. Дуслар белән туган көнгә әзерләнү, кибеттән ризыклар алу, кибетче белән сөйләшә белү. Татар халык ашларын, нәрсәләр ярату, яратмауны әйтә белү.Табын әзерләү турында сөйләшү. Табын янында үз-үзеңне тоту кагыйдәләрен сөйли белү.

	 4.
	Дүрт аяклы дусларыбыз. 

Дүрт аяклы дусларның токымнары,  кыяфәтләре, гадәтләре. 
	6
	Дүрт аяклы дусларыбызның токымнары,  кыяфәтләре, гадәтләре турында сөйләшә белү. Этләр турында кызыклы мәгълүмат әйтә белү.

	 5.
	Без спорт  яратабыз. 

Тән әгъзалары. Табибта. Сәламәт булу кагыйдәләре. 

Спорт белән шөгыльләнү. 
	6
	Тән әгъзаларының исемнәрен, нәрсә авыртуын, авыртмавын табибка әйтә, сорый белү. Спорт төрләрен аера, үзеңнең нинди спорт төрен яратканыңны, нинди спорт түгәрәгенә йөргәнеңне, физкультура дәресендә нәрсә эшләгәнеңне әйтә белү. Сабантуйдагы милли уеннарны әйтә, Сабантуйга бару, катнашу турында сөйләшү.

	6.
	Бәйләнешле сөйләм үстерү
	31
	Өйрәнелгән темалар буенча диалогик һәм монологик сөйләм төзү күнегүләре.

Укучыларның тормыш тәҗрибәсеннән чыгып, өйрәнелгән сүз төркемнәреннән файдаланып, кечкенә хикәяләр төзү.

Рәсемнәр буенча хикәяләр төзү.
Төрле сүз төркемнәре кергән җөмләләрне татарчадан русчага, русчадан татарчага тәрҗемә итү.

Диктант – 1

Сүзлек диктанты – 2 

Контроль эш – 1

Мөстәкыйль эш – 1

Арадаш аттестация эше. Контроль диктант – 1

	7.
	Барлыгы
	105
	


